Nafarroako Parlamentuko Mahaiak, 2009ko apirilaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, Uxuera joateko errepide berrian izan diren luizien eta agertu diren arrakalen arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko apirilaren 20an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

Duela zazpi hilabete ireki zen San Martin Unx eta Uxue arteko N-5310 errepide berria. Irailean inauguratu zenetik luiziak izan dira Uxuerako errepidearen ezkerraldean, eta eskuinaldean, berriz, arrakalak agertu dira. Dirudienez, kalteak errepideko hiru puntu desberdinetan agertu dira eta, antza denez, arrakalak ikus daitezke 1. kilometroan, Cruz del Salado izeneko gunetik gertu dagoen betegarri-eremu batean, eta 6. kilometroan.

Hori dela-eta, hauxe jakin nahi dut:

Zeintzuk dira Uxuera joateko errepide berrian luiziak izatearen eta arrakalak agertzearen arrazoiak?

Iruñean, 2009ko apirilaren 7an.

Foru parlamentaria: Aitor Etxarri Pellejero

